ԱՄՓՈՓԱԹԵՐԹ
««ԱՎԻԱՑԻԱՅԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
       
	 1. ՀՀ ֆինանսների նախարարություն
	23.06.2021թ.

	
	N 01/11-4/10209-2021

	 1. Նախագծով նախատեսվում է, որ օդանավ շահագործողի վկայականի տրամադրումը կոմիտեի կողմից կարող է մերժվել, եթե առկա է այլ անձանց կյանքի, առողջության կամ սեփականության, ինչպես նաև պետության անվտանգության կամ հեղինակության կամ առանձնապես կարևոր հանրային շահերի պաշտպանության համար ծանր հետևանքների առաջացման հնարավորություն կամ վտանգ և oդանավ շահագործողի վկայական ստանալու հայտ ներկայացրած իրավաբանական անձում կառավարման լիազորություններ (ընկերության խորհրդի անդամ, գլխավոր տնօրեն, խոշոր բաժնեմաս ունեցող անձ և այլն) ունեցող անձը ունի տնտեսվարողի վատ համբավ՝ կապված ավիացիոն ոլորտի գործարարության հետ:
Իրավական որոշակիության սահմանադրական սկզբունքի ապահովման նպատակով Նախագծում անհրաժեշտ է հստակեցնել պետության հեղինակություն և տնտեսվարողի վատ համբավ եզրույթները։
	 
	Ընդունվել է:

Նախագծով նախատեսվել է միայն «տնտեսվարողի վատ հեղինակություն» հասկացությունը՝ հստակեցնելով այդպիսի հեղինակություն ունեցող անձանց շրջանակը: 

	 2. ՀՀ ազգային անվտանգության ծառայություն
	02.07.2021թ.

	
	                           N 7/3-8/2

	1. Դիտողություններ և առաջարկություններ չկան:
	 
	Ընդունվել է ի գիտությունը:

	3. ՀՀ աշխատանքի և սոցիալական հարցերի նախարարություն
	01.07.2021թ.

	
	N ՄՆ/ԱՊ-1/27575-2021

	1. Դիտողություններ և առաջարկություններ չկան:
	 
	Ընդունվել է ի գիտությունը:

	4. ՀՀ ոստիկանություն
	01.07.2021թ.

	
	N 1/21/42716-21

	1. Դիտողություններ և առաջարկություններ չկան:
	 
	Ընդունվել է ի գիտությունը:

	5. ՀՀ պաշտպանության նախարարություն
	25.06.2021թ.

	
	N ՊՆ/510/3311-2021

	1. Դիտողություններ և առաջարկություններ չկան:
	 
	Ընդունվել է ի գիտությունը:

	6. ՀՀ էկոնոմիկայի նախարարություն
	26.07.2021թ.

	
	N 01/9687-2021

	1. Նախագծի 1-ին հոդվածում նշված է, որ օդանավ շահագործողի վկայականի տրամադրումը կոմիտեի կողմից կարող է մերժվել, եթե առկա է այլ անձանց կյանքի, առողջության կամ սեփականության, ինչպես նաև պետության անվտանգության կամ հեղինակության կամ առանձնապես կարևոր հանրային շահերի պաշտպանության համար ծանր հետևանքների առաջացման հնարավորություն կամ վտանգ։ Կարծում ենք, որ լրացուցիչ պարզաբանման կարիք ունի «պետության հեղինակություն» եզրույթը, քանի որ պարզ չէ, թե վերը նշված դրույթում ինչ իմաստով է օգտագործվում։
	 
	Ընդունվել է:
Նախագիծը լրամշակվել է: Նշված լրացումը հանվել է:

	2. Նույնը վերաբերում է 1-ին հոդվածի 2-րդ մասում նշված «տնտեսվարողի վատ համբավ» եզրույթին, ինչպես նաև անհրաժեշտ է հստակեցնել, թե ինչ չափորոշիչով է որոշվելու «վատ համբավ» եզրույթը։
	
	Ընդունվել է:
Նախագծով նախատեսվել է միայն «տնտեսվարողի վատ հեղինակություն» հասկացությունը՝ հստակեցնելով այդպիսի հեղինակություն ունեցող անձանց շրջանակը:

	3. Նախագծի 3-րդ հոդվածը հանել՝ նկատի ունենալով այն հանգամանքը, որ ՀՀ «Ավիացիայի մասին» գործող օրենքի 47-րդ հոդվածի 2-րդ կետով արդեն իսկ սահմանվում են 43-րդ հոդվածով նախատեսվող վկայականի դադարեցման պայմանները, այդ թվում՝ նաև դիտարկվող նախագծով առաջարկվող լրացումները։
	
	Չի ընդունվել:
«Ավիացիայի մասին» ՀՀ օրենքի 47-րդ հոդվածի 2-րդ մասի համաձայն՝ օդանավ շահագործողի վկայականը համարվում է ուժը կորցրած, եթե նույն օրենքի 43-րդ հոդվածի պահանջները դադարում են բավարարված լինելուց: Նախագծով օրենքի 43-րդ հոդվածում նախատեսված լրացմամբ սահմանված են ոչ թե պահանջներ (իրավաբանական անձ լինելու, բաժնետերերին ներկայացվող պահանջներ, ինչպես նաև անհրաժեշտ ֆինանսական միջոցներ, համապատասխան ապահովագրություն, հմտություններ, գիտելիքներ, փորձառություն, անձնակազմ, հարմարություններ և սարքավորումներ ունենալու պահանջներ), որոնք հստակ սահմանված են օրենքով և կառավարության որոշմամբ, այլ այնպիսի հանգամանքներ, որոնք կարող են ի հայտ գալ օդանավ շահագործողի գործունեության ընթացքում և որոնք ի սկզբանե վկայական ստանալու համար որպես հստակ պահանջ սահմանված չեն:

	4. Նախագծի հիմնավորումն առաջարկում ենք համապատասխանեցնել  ՀՀ Կառավարության 2021 թվականի փետրվարի 25-ի N 252-Լ որոշման պահանջներին։

	
	Ընդունվել է:


	7. ՀՀ արտաքին գործերի նախարարություն
	24.06.2021թ.

	
	N 1111/25857-21

	1. Դիտողություններ և առաջարկություններ չկան:
	 
	Ընդունվել է ի գիտությունը:

	8. ՀՀ արտակարգ իրավիճակների նախարարություն
	29.06.2021թ.

	
	N 01/01.4/3342-2021

	1. Դիտողություններ և առաջարկություններ չկան:
	 
	Ընդունվել է ի գիտությունը:

	9. ՀՀ պետական եկամուտներին կոմիտե
	29.06.2021թ.

	
	N  01/3-4/39503-2021

	1. Դիտողություններ և առաջարկություններ չկան:
	 
	Ընդունվել է ի գիտությունը:

	10. ՀՀ արդարադատության նախարարություն
	09.09.2021թ.

	
	N /27.3/28336-2021

	1. Նախագծով առաջարկվող կարգավորումները դիտարկելով ՀՀ Սահմանադրության 79-րդ հոդվածի համատեքստում՝ հարկ ենք համարում նշել հետևյալը.
 ՀՀ Սահմանադրության 79-րդ հոդվածի համաձայն՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ:
«Նորմատիվ իրավական ակտերի մասին» օրենքի 15-րդ հոդվածի 3-րդ մասը, համաձայն որի՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
Հաշվի առնելով, որ Նախագծի 1-ին հոդվածով շարադրվող 6-րդ մասում կիրառված եզրույթների մեծ մասը գնահատողական կատեգորիաներ են (օրինակ՝ առանձնապես կարևոր հանրային շահ, ծանր հետևանքներ, տնտեսվարողի վատ հեղինակություն՝ կապված ավիացիոն ոլորտի գործունեության հետ) և տրված չեն սույն օրենքի էությունից բխող դրանց սահմանումները, իսկ ձևակերպումները՝ անհասկանալի (օրինակ՝ ավիացիայի բնագավառում հեղինակության պաշտպանություն, իրավաբանական անձի վրա կառավարման լիազորություններ ունեցող անձ)՝ հարկ ենք համարում նշել, որ Նախագծի՝ նման խմբագրությամբ ընդունվելու պարագայում անխուսափելի է դրա տարաբնույթ մեկնաբանումը: Ուստի, անհրաժեշտ է Նախագծի վերը նշված կարգավորումները խմբագրել՝ հաշվի առնելով, որ դրանք չեն համապատասխանում Սահմանադրության 79-րդ հոդվածով սահմանված` օրենքով նախատեսված սահմանափակումների բավարար որոշակիության պահանջին:
	 
	Ընդունվել է:
Նախագծով նախատեսվել է միայն «տնտեսվարողի վատ հեղինակություն» հասկացությունը՝ հստակեցնելով այդպիսի հեղինակություն ունեցող անձանց շրջանակը:

	2. Օրենքի 47-րդ հոդվածի 2-րդ մասի համաձայն՝ օդանավ շահագործողի վկայականը համարվում է ուժը կորցրած, եթե սույն օրենքի 43-րդ հոդվածի պահանջները դադարում են բավարարված լինելուց:
Նախագծի 2-րդ հոդվածում նշվում է, որ այն դեպքում, երբ օդանավ շահագործողի վկայական ունեցողի համար ի հայտ են գալիս սույն օրենքի 43-րդ հոդվածի 6-րդ մասով նախատեսված հիմքերը, որոնք հնարավոր չէ վերացնել, Կոմիտեն կարող է դադարեցնել օդանավ շահագործողի վկայականի գործողությունը: 
Հաշվի առնելով Օրենքի գործող և Նախագծով առաջարկվող վերոնշյալ կարգավորումը՝ հարկ ենք համարում նշել, որ հասկանալի չէ՝ ի՞նչով պայմանավորված է, որ Օրենքի 43-րդ հոդվածի պահանջների չպահպանումը Օրենքի ուժով հանգեցնում է օդանավ շահագործողի վկայականի ուժը կորցնելուն, իսկ Նախագծով լրացվող 43-րդ հոդվածի 6-րդ մասի պահանջների չպահպանման դեպքում Կոմիտեի հայեցողությանն է դրված վկայականի գործողության դադարեցումը: Հստակ չէ նաև՝ ի՞նչով պայմանավորված է Կոմիտեին տրվել նման հայեցողություն և ի՞նչ հանգամանքերով առաջնորդվելով Կոմիտեն կարող է դադարեցնել կամ չդադարեցնել օդանավ շահագործողի վկայականը, եթե ի հայտ են եկել Նախագծի 1-ին հոդվածով նշված հիմքերը: 
	
	Ընդունվել է:
Նախագիծը լրամշակվել է՝ համաձայն որի՝ այն դեպքում, երբ օդանավ շահագործողի վկայական ունեցողի համար ի հայտ են գալիս սույն օրենքի 43-րդ հոդվածի 6-րդ մասով նախատեսված հիմքերը, որոնք հնարավոր չէ վերացնել, Կոմիտեն դադարեցնում է օդանավ շահագործողի վկայականի գործողությունը:

Նախագծի 2-րդ հոդվածով նախատեսված Օրենքի 47-րդ հոդվածով առաջարկվում է հստակ սահմանել վկայականի գործողությունը դադարեցնելու Կոմիտեի լիազորությունը (ոչ թե հայեցողական, այլ իմպերատիվ) այն դեպքերում, երբ առաջարկվող 43-րդ հոդվածի 3-րդ մասով նախատեսված հիմքերը հնարավոր չէ վերացնել: Լիազորության հստակեցման անհրաժեշտությունը պայմանավորված է նաև նրանով, որ Օրենքի 47-րդ հոդվածով նախատեսվում է նախ Վկայականի կասեցման, հետո միայն դադարեցման ընթացակարգ՝ Կոմիտեի լիազորություն: Սակայն կան մի շարք պայմաններ, որոնք պահանջում են անհապաղ լուծումներ, հանձինս՝ Վկայականի դադարեցում:  
Միաժամանակ հարկ է նշել, որ Օրենքի 43-րդ հոդվածով սահմանվում են Վկայականի տրման պայմանները, մասնավորապես՝ ՀՀ-ում գրանցված իրավաբանական անձ լինելը, դրա բաժնեմասի առնվազն 51 տոկոսը ՀՀ քաղաքացիներին և/կամ ՀՀ ստեղծված իրավաբանական անձին պատկանելը, ինչպես նաև Հայաստանի Հանրապետության օրենսդրությամբ և Կառավարության սահմանած կարգով պահանջվող ֆինանսական միջոցներ, համապատասխան ապահովագրություն, հմտություններ, գիտելիքներ, փորձառություն, անձնակազմ, հարմարություններ և սարքավորումներ ունենալը: Օրենքի 47-րդ հոդվածի 2-րդ մասի համաձայն՝ եթե Վկայական կրողը դադարում է իրավաբանական անձ լինելուց, կամ բաժնեմասի առնվազն 51 տոկոսը դադարում է պատկանել ՀՀ քաղաքացիներին կամ ՀՀ-ում գրանցված իրավաբանական անձին կամ դադարում է ունենալ վկայականով նախատեսված գործունեությունն ապահով և հուսալիորեն իրականացնելու համար պահանջվող միջոցները, Վկայականը համարվում է ուժը կորցրած: Այսինքն՝ սրանք այն պայմաններն են, որոնք անհրաժեշտ են առևտրային օդային փոխադրումները ֆիզիկապես իրականացնելու համար:
Սակայն կան այնպիսի պայմաններ, որոնք թեև կարող են չխանգարել առևտրային օդային փոխադրումների ֆիզիկապես իրականացնելուն, սակայն կարող են ծանր հետևանքներ առաջացնել այլ անձանց կյանքին, առողջությանը կամ սեփականությանը, ինչպես նաև պետության անվտանգությանը կամ ավիացիայի բնագավառում հեղինակությանը կամ առանձնապես կարևոր հանրային շահերին, որի դեպքում Վկայականի գործողությունը պետք է դադարեցնել, և ոչ թե այն Օրենքի ուժով ուժը կորցրած ճանաչվի:

	3. Միևնույն ժամանակ, հաշվի առնելով, որ ՀՀ կառավարության 2015 թվականի օգոստոսի 6-ի N 963-Ն որոշմամբ կարգավորվում է օդանավի շահագործման վկայականի տրամադրման կարգը, հարկ է նկատի ունենալ, որ Նախագծի ընդունման պարագայում անհրաժեշտություն կառաջանա փոփոխություն կատարել նաև հիշյալ կառավարության որոշման մեջ:
	
	Ընդունվում է ի գիտություն:

	9. Հանրային քննարկում (www.e-draft.am) 
	14.10.2021-30.10.2021թթ.

	
	

	Գուրգեն Թադեւոսյան
«ունի տնտեսվարողի վատ հեղինակություն»-ը պետք է փոխարինել ավելի կոնկրետ, փաստական սահմանումով: Օրինակ՝ նախկին դատվածություն: Այլապես օրենքը կարող է օգտագործվել որպես քմահաճույքային և մոնոպոլիզացման հնարավորություն ստեղծող գործիք:
	
	Ընդունվել է:
Նախագծով նախատեսվել է միայն «տնտեսվարողի վատ հեղինակություն» հասկացությունը՝ հստակեցնելով այդպիսի հեղինակություն ունեցող անձանց շրջանակը:

	 10. ՀՀ արդարադատության նախարարություն
	20.01.2022թ.

	
	N/27.4/2399-2022

	Ավիացիայի մասին օրենքի նախագծի լրամշակված տարբերակի վերաբերյալ առարկություններ չունենք:
Միևնույն ժամանակ, հայտնում ենք, որ «Ավիացիայի մասին» օրենքում լրացումներ կատարելու մասին» օրենքի նախագծի վերաբերյալ պետական փորձագիտական եզրակացությունը տրամադրվել է 2021 թվականի սեպտեմբերի 8-ի թիվ /27.3/28336-2021 ելից գրությամբ:
	Ընդունվել է ի գիտություն:

	 11. ՀՀ Վարչապետի աշխատակազմի իրավաբանական վարչություն
	07.02.2022թ.

	
	N 02/16.32/3525-2022 

	1. Նախագծի 1-ին հոդվածով լրացվող մայր օրենքի 43-րդ հոդվածի 2.1-րդ մասից բխում է, որ օդանավ շահագործողի վկայականի տրամադրումը կոմիտեի կողմից օրենքով նախատեսված դեպքերում մերժվում է  Կառավարության սահմանած կարգով, մինչդեռ վարչական վարույթի իրականացման և վարչական ակտի ընդունումը մերժելու ընթացակարգերը արդեն իսկ կարգավորված են «Վարչարարության հիմունքների և վարչական վարույթի մասին» ՀՀ օրենքով։ Այս պարագայում պարզ չէ, թե ինչ հարցեր են կարգավորվելու Կառավարության կողմից սահմանվող կարգով։

	Ընդունվել է ի գիտություն:
«Վարչարարության հիմունքների և վարչական վարույթի մասին» օրենքի 2-րդ հոդվածի 3-րդ մասի համաձայն՝ առանձին տեսակի վարչական վարույթների առանձնահատկությունները սահմանվում են օրենքներով և Հայաստանի Հանրապետության միջազգային պայմանագրերով։ «Ավիացիայի մասին» օրենքի 43-րդ հոդվածի 1-ին մասի համաձայն՝ օդային տրանսպորտի թռիչքային անվտանգության նպատակով կոմիտեն տալիս է օդանավ շահագործողի վկայական Կառավարության սահմանած կարգով: Օդանավ շահագործողի վկայական տալու կարգը հաստատվել է ՀՀ կառավարության 2015 թվականի օգոստոսի 6-ի N 963-Ն որոշմամբ: Հետևաբար օդանավ շահագործողի վկայականի տրամադրման հետ կապված հարցերի քննարկումը վարչական վարույթի ինքնուրույն տեսակ են, և վերջինիս առանձնահատակությունները սահմանվում են «Ավիացիայի մասին» ՀՀ օրենքով և դրա հիման վրա ընդունված ՀՀ կառավարության 2015 թվականի օգոստոսի 15-ի N 963-N որոշմամբ ընդունված կարգով: 

	2. Նախագծի 1-ին հոդվածով լրացվող մայր օրենքի 43-րդ հոդվածի 2.1-րդ մասի 2-րդ կետը և 2-րդ հոդվածով լրացվող 47-րդ հոդվածի 1.1-րդ մասը օդանավ շահագործողի վկայականի տրամադրումը մերժելու և տրամադրված վկայականի գործողությունը դադարեցնելու հիմք են դիտարկում oդանավ շահագործողի վկայական ստանալու հայտ ներկայացրած իրավաբանական անձի վրա կառավարման լիազորություններ (ընկերության խորհրդի անդամ, գլխավոր տնօրեն, խոշոր բաժնեմաս ունեցող անձ և այլն) ունեցող անձի՝ որպես տնտեսվարողի վատ հեղինակությունը, այն է՝ երրորդ անձանց նկատմամբ գույքային կամ ֆինանսական պարտավորություններ ունենալը, քրեական հետապնդումը։ Սակայն նշվածները չեն կարող վկայականի տրամադրումը մերժելու կամ գործողությունը դադարեցնելու իրավաչափ հիմք հանդիսանալ, քանի որ երրորդ անձանց նկատմամբ գույքային կամ ֆինանսական պարտավորություններ ունենալը կամ քրեական հետապնդումը  ինքնին չեն ենթադրում, որ անձը՝ որպես տնտեսվարող, ունի վատ հեղինակություն։

	Ընդունվել է:

Նախագծով նախատեսվել է միայն «տնտեսվարողի վատ հեղինակություն» հասկացությունը՝ հստակեցնելով այդպիսի հեղինակություն ունեցող անձանց շրջանակը:

	3. Նախագծի 2-րդ հոդվածով լրացվող մայր օրենքի 47-րդ հոդվածի 1.1-րդ մասը հղում է կատարում օրենքի 43-րդ հոդվածի 6-րդ մասին, մինչդեռ նշված հոդվածը չունի 6-րդ մաս։

	Ընդունվել է:


	12. Ֆինանսատնտեսական նախարարական կոմիտեի նիստի արձանագրություն
	18.05.2022թ.

	
	N ԿԱ/144-2022 

	1. Օրենքի նախագծի 1-ին հոդվածի 2.1 մասում իրավաբանական անձի վրա կառավարման լիազորություններ ունեցող անձն բառերը փոխարինել իրավաբանական անձի կառավարման վրա ազդեցության լիազորություններ ունեցող անձն բառերով, իսկ (…. Շահագործման համար պատասխանատու անձ և այլն) բառերից հետո լրացնել  կամ նրա հետ փոխկապակցված անձ բառերը: Միաժամանակ ՀՀ վարչապետի աշխատակազմի իրավաբանական վարչության հետ քննարկել մերժման հիմքերը, այդ թվում` վատ հեղինակության չափորոշիչները ՀՀ կառավարության որոշման սահմանելու հարցերը:  
	Ընդունվել է

	12. ՀՀ կենտրոնական բանկ
	12.07.2022թ.

	
	N 15.1-07/0502-22

	1. Նկատի ունենալով, որ «Ավիացիայի մասին» օրենքի փոփոխության նախագծի համաձայն Օդային տրանսպորտի թռիչքային անվտանգության նպատակով կոմիտեն տալիս է օդանավ շահագործողի վկայական Հայաստանի Հանրապետությունում գրանցված իրավաբանական անձանց, կարծում ենք, նախևառաջ անհրաժեշտ է նկատի ունենալ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 12․1 Գլխով սահմանված՝ իրական շահառուների հետ կապված կարգավորումներով, այդ թվում՝ բացահայտման առումով։ 
2. Հաշվի առնելով ֆինանսական ոլորտի առանձնահատկությունները՝ նշված օրենքի 60․1 հոդվածի 3-րդ մասի համաձայն Հայաստանի Հանրապետության կնտրոնական բանկի կողմից գրանցվող իրավաբանական անձանց իրական շահառուների բացահայտման, գրանցման և տվյալների արժանահավատության ապահովման հետ կապված հարաբերությունները կարգավորվում են այդ իրավաբանական անձանց գործունեությունը կարգավորող օրենսդրությամբ:  Մասնավորապես՝ հիմք է ընդունվում «Փողերի լվացման և ահաբեկչության դեմ պայքարի մասին» օրենքի 3-րդ հոդվածի 1-ին մասի 14-րդ կետը։ Ի հավելումն՝ ֆինանսական կազմակերպություններին առնչվող և Հայաստանի Հանրապետության կնտրոնական բանկի իրավասության ներքո գտնվող հիմնական իրավակարգավորումները ներկայացվում են կից ներկայացվող աղյուսակում։
3. Հայաստանի Հանրապետության կնտրոնական բանկը հայտնում է իր պատրաստակամությունը՝ աշխատանքային քննարկումների ձևաչափով ներկայացնել առկա փորձը և մոտեցումները։
	Ընդունվել է ի գիտություն
Նախագծում կատարվել է փոփոխություն

